
DeviStotra by Vishnu

ದೇವೀಸ್ತೋತ್ರಂ   ವಿಷ್ಣುನಾಕೃತಮ್

ಶ್ರೀಭಗವಾನುವಾಚ  -

ನಮೋದೇವ್ಯೈ  ಪ್ರಕೃತ್ಯೈ   ಚ ವಿಧಾತ್ರ್ಯೈ   ಸತತಂನಮಃ ।
ಕಲ್ಯಾಣೈ ಕಾಮದಾಯೈಚವೃದ್ಧ್ಯೈ   ಸಿದ್ಧ್ಯೈ   ನಮೋ ನಮಃ ॥ ೧॥
ಸಚ್ಚಿದಾನಂದರೂಪಿಣ್ಯೈ  ಸಂಸಾರಾರಣಯೇನಮಃ ।
ಪಂಚಕೃತ್ಯವಿಧಾತ್ರ್ಯೈ    ತೇಭುವನೇಶ್ಯೈ  ನಮೋ ನಮಃ ॥ ೨॥
ಸರ್ವಾಧಿಷ್ಟಾನರೂಪಾಯೈ ಕೂಟಸ್ಥಾಯೈನಮೋ ನಮಃ ।
ಅರ್ಧಮಾತ್ರಾರ್ಥಭೂತಾಯೈ ಹೃಲ್ಲೇಖಾಯೈ ನಮೋ ನಮಃ ॥ ೩॥
ಜ್ಞಾತಂ ಮಯಾಽಖಿಲಮಿದಂತ್ವಯಿ  ಸನ್ನಿವಿಷ್ಟಂ 
ತ್ವತ್ತೋಽಸ್ಯ   ಸಂಭವಲಯಾವಪಿಮಾತರದ್ಯ ।

ಶಕ್ತಿಶ್ಚ  ತೇಽಸ್ಯ ಕರಣೇವಿತತಪ್ರಭಾವಾ
ಜ್ಞಾತಾಽಧುನಾ ಸಕಲಲೋಕಮಯೀತಿನೂನಮ್ ॥ ೪॥

ವಿಸ್ತಾರ್ಯ  ಸರ್ವಮಖಿಲಂಸದಸದ್ವಿಕಾರಂ
ಸಂದರ್ಶಯಸ್ಯವಿಕಲಂ ಪುರುಷಾಯಕಾಲೇ ।

ತತ್ತ್ವೈಶ್ಚ   ಷೋಡಶಭಿರೇವಚ ಸಪ್ತಭಿಶ್ಚ
ಭಾಸೀಂದ್ರಜಾಲಮಿವ ನಃಕಿಲರಂಜನಾಯ ॥ ೫॥

ನತ್ವಾಮೃತೇ  ಕಿಮಪಿವಸ್ತುಗತಂ ವಿಭಾತಿ
ವ್ಯಾಪ್ಯೈವ   ಸರ್ವಮಖಿಲಂತ್ವಮವಸ್ಥಿತಾಽಸಿ   ।

ಶಕ್ತಿಂ  ವಿನಾವ್ಯವಹೃತೋ ಪುರುಷೋಽಪ್ಯಶಕ್ತೋ 
ವಂಭಣ್ಯತೇ  ಜನನಿಬುದ್ಧಿಮತಾ ಜನೇನ ॥ ೬॥

ಪ್ರೀಣಾಸಿ  ವಿಶ್ವಮಖಿಲಂ ಸತತಂಪ್ರಭಾವೈಃ
ಸ್ವೈಸ್ತೇಜಸಾ  ಚ ಸಕಲಂಪ್ರಕಟೀಕರೋಷಿ  ।

ಅತ್ಸ್ಯೇವ  ದೇವಿ ತರಸಾ ಕಿಲ ಕಲ್ಪಕಾಲೇ
ಕೋವೇದದೇವಿಚರಿತಂತವವೈಭವಸ್ಯ ॥ ೭॥

ತ್ರಾತಾ ವಯಂಜನನಿತೇಮಧುಕೈಟಭಾಭ್ಯಾಂ

ಲೋಕಾಶ್ಚ ತೇಸುವಿತತಾಃ ಖಲುದರ್ಶಿತಾವೈ ।
ನೀತಾಃಸುಖಸ್ಯ ಭವನೇಪರಮಾಂಚಕೋಟಿಂ
ಯದ್ದರ್ಶನಂ ತವಭವಾನಿಮಹಾಪ್ರಭಾವಮ್  ॥ ೮॥

ನಾಹಂಭವೋ ನಚವಿರಿಂಚಿವಿವೇದಮಾತಃ
ಕೋಽನ್ಯೋ  ಹಿವೇತ್ತಿ ಚರಿತಂತವದುರ್ವಿಭಾವ್ಯಮ್  ।

ಕಾನೀಹಸಂತಿಭುವನಾನಿಮಹಾಪ್ರಭಾವೇ
ಹ್ಯಸ್ಮಿನ್ಭವಾನಿ    ರಚಿತೇ ರಚನಾಕಲಾಪೇ ॥ ೯॥

ಅಸ್ಮಾಭಿರತ್ರ  ಭುವನೇಹರಿರನ್ಯ ಏವ
ದೃಷ್ಟಃ  ಶಿವಃ ಕಮಲಜಃಪ್ರಥಿತಪ್ರಭಾವಃ   ।

ಅನ್ಯೇಷು ದೇವಿಭುವನೇಪುನಸಂತಿ ಕಿಂತೇ
ಕಿಂ ವಿದ್ಮ ದೇವಿವಿತತಂತವಸುಪ್ರಭಾವಮ್  ॥ ೧೦॥

ಯಾಚೇಽಂಬತೇಽಂಘ್ರಿಕಮಲಂ ಪ್ರಣಿಪತ್ಯ  ಕಾಮಂ
ಚಿತ್ತೇ  ಸದಾವಸತುರೂಪಮಿದಂತವೈತತ್ ।

ನಾಮಾಪಿವಕ್ತ್ರಕುಹರೇ  ಸತತಂತವೈವ
ಸಂದರ್ಶನಂತವಪದಾಂಬುಜಯೋಃ ಸದೈವ ॥ ೧೧॥

ಭೃತ್ಯೋಽಯಮಸ್ತಿ  ಸತತಂಮಯಿಭಾವನೀಯಂ
ತ್ವಾಂ ಸ್ವಾಮಿನೀತಿ ಮನಸಾನನುಚಿಂತಯಾಮಿ ।

ಏಷಾಽಽವಯೋರವಿರತಾ ಕಿಲದೇವಿಭೂಯಾ-

ದ್ವ್ಯಾಪ್ತಿಃ    ಸದೈವ ಜನನೀಸುತಯೋರಿವಾರ್ಥೇ ॥ ೧೨॥
ತ್ವಂ ವೇತ್ಸಿ ಸರ್ವಮಖಿಲಂಭುವನಪ್ರಪಂಚಂ
ಸರ್ವಜ್ಞತಾ  ಪರಿಸಮಾಪ್ತಿನಿತಾಂತಭೂಮಿಃ  ।

ಕಿಂಪಾಮರೇಣಜಗದಂಬನಿವೇದನೀಯಂ
ಯದ್ಯುಕ್ತಮಾಚರ   ಭವಾನಿ ತವೇಂಗಿತಂಸ್ಯಾತ್  ॥ ೧೩॥

ಬ್ರಹ್ಮಾ  ಸೃಜತ್ಯವತಿ  ವಿಷ್ಣುರುಮಾಪತಿಶ್ಚ
ಸಂಹಾರಕಾರಕ ಇಯಂತುಜನೇಪ್ರಸಿದ್ಧಿಃ   ।

ಕಿಂ ಸತ್ಯಮೇತದಪಿ ದೇವಿ ತವೇಚ್ಛಯಾ ವೈ
ಕರ್ತುಂ ಕ್ಷಮಾವಯಮಜೇತವ ಶಕ್ತಿಯುಕ್ತಾಃ   ॥ ೧೪॥

ಧಾತ್ರೀ  ಧರಾಧರಸುತೇನ ಜಗದ್ಬಿಭರ್ತಿ
ಆಧಾರಶಕ್ತಿರಖಿಲಂ ತವವೈಬಿಭರ್ತಿ ।

ಸೂರ್ಯೋಽಪಿಭಾತಿವರದೇಪ್ರಭಯಾ ಯುತಸ್ತೇ

ತ್ವಂ  ಸರ್ವಮೇತದಖಿಲಂವಿರಜಾವಿಭಾಸಿ ॥ ೧೫॥
ಬ್ರಹ್ಮಾಽಹಮೀಶ್ವರವರಃ    ಕಿಲತೇಪ್ರಭಾವಾ -

ತ್ಸರ್ವೇ  ವಯಂಜನಿಯುತಾನಯದಾತುನಿತ್ಯಾಃ  ।
ಕೇಽನ್ಯೇ  ಸುರಾಃ ಶತಮಖಪ್ರಮುಖಾಶ್ಚ  ನಿತ್ಯಾ
ನಿತ್ಯಾ ತ್ವಮೇವ  ಜನನೀ ಪ್ರಕೃತಿಃ  ಪುರಾಣಾ ॥ ೧೬॥

ತ್ವಂ ಚೇದ್ಭವಾನಿ  ದಯಸೇಪುರುಷಂಪುರಾಣಂ
ಜಾನೇಽಹಮದ್ಯ ತವಸಂನಿಧಿಗಃ ಸದೈವ ।

ನೋಚೇದಹಂವಿಭುರನಾದಿರನೀಹಈಶೋ
ವಿಶ್ವಾತ್ಮಧೀರಿತಿ   ತಮಃಪ್ರಕೃತಿಃ  ಸದೈವ ॥ ೧೭॥

ವಿದ್ಯಾ ತ್ವಮೇವ  ನನುಬುದ್ಧಿಮತಾಂ  ನರಾಣಾಂ
ಶಕ್ತಿಸ್ತ್ವಮೇವ    ಕಿಲ ಶಕ್ತಿಮತಾಂ  ಸದೈವ ।

ತ್ವಂ  ಕೀರ್ತಿಕಾಂತಿಕಮಲಾಮಲತುಷ್ಟಿರೂಪಾ
ಮುಕ್ತಿಪ್ರದಾ  ವಿರತಿರೇವಮನುಷ್ಯಲೋಕೇ  ॥ ೧೮॥

ಗಾಯತ್ರ್ಯಸಿ   ಪ್ರಥಮವೇದಕಲಾ ತ್ವಮೇವ
ಸ್ವಾಹಾ  ಸ್ವಧಾ ಭಗವತೀ ಸಗುಣಾರ್ಧಮಾತ್ರಾ ।

ಆಮ್ನಾಯ ಏವವಿಹಿತೋ ನಿಗಮೋ ಭವತ್ಯೈ
ಸಂಜೀವನಾಯಸತತಂಸುರಪೂರ್ವಜಾನಾಮ್ ॥ ೧೯॥

ಮೋಕ್ಷಾರ್ಥಮೇವ  ರಚಯಸ್ಯಖಿಲಂ ಪ್ರಪಂಚಂ
ತೇಷಾಂ ಗತಾಃ ಖಲುಯತೋ ನನುಜೀವಭಾವಮ್ ।

ಅಂಶಾಅನಾದಿನಿಧನಸ್ಯ ಕಿಲಾನಘಸ್ಯ
ಪೂರ್ಣಾರ್ಣವಸ್ಯ ವಿತತಾಹಿಯಥಾತರಂಗಾಃ ॥ ೨೦॥

ಜೀವೋಯದಾತುಪರಿವೇತ್ತಿ ತವೈವಕೃತ್ಯಂ
ತ್ವಂ ಸಂಹರಸ್ಯಖಿಲಮೇತದಿತಿ  ಪ್ರಸಿದ್ಧಮ್   ।

ನಾಟ್ಯಂ  ನಟೇನ ರಚಿತಂವಿತಥೇಽಂತರಂಗೇ
ಕಾರ್ಯೇಕೃತೇವಿರಮಸೇಪ್ರಥಿತಪ್ರಭಾವಾ   ॥ ೨೧॥

ತ್ರಾತಾ  ತ್ವಮೇವ ಮಮಮೋಹಮಯಾದ್ಭವಾಬ್ಧೇ  -
ಸ್ತ್ವಾಮಂಬಿಕೇ  ಸತತಮೇಮಿಮಹಾರ್ತಿದೇಚ ।

ರಾಗಾದಿಭಿರ್ವಿರಚಿತೇವಿತಥೇ ಕಿಲಾಂತೇ
ಮಾಮೇವಪಾಹಿಬಹುದುಃಖಕರೇಚಕಾಲೇ ॥ ೨೨॥

ನಮೋದೇವಿಮಹಾವಿದ್ಯೇ  ನಮಾಮಿಚರಣೌತವ ।
ಸದಾಜ್ಞಾನಪ್ರಕಾಶಂ  ಮೇದೇಹಿಸರ್ವಾರ್ಥದೇ ಶಿವೇ ॥ ೨೩॥
ಇತಿ ಶ್ರೀಮದ್ದೇವೀಭಾಗವತಮಹಾಪುರಾಣೇ  ತೃತೀಯಸ್ಕಂಧಾಂತರಗತಮ್
ಚತುರ್ಥೋಽಧ್ಯಾಯೇ ವಿಷ್ಣುನಾಕೃತಂ ದೇವೀಸ್ತೋತ್ರಂ  ಸಂಪೂರ್ಣಮ್ ।

